
 
З А П И С Н И К 

Од првиот состанок во 2012 година на Комисијата на Агенцијата за електронски комуникации 
одржан на 30.01.2012 година со почеток во 18:00 часот  

 Првиот состанок на Комисијата на Агенцијата за електронски комуникации, свикан од 
Претседателот на Комисијата се одржа на 30.01.2012 година во просториите на Агенцијата за 
електронски комуникации. 

На состанокот присустуваа: 

1. Претседател на Комисијата г-ѓа Гордана Клинчарова 
2. Членот на Комисијата г-н Петар Есмеров, 
3. Членот на Комисијата г-н Горан Велинов, 
4. Членот на Комисијата г-н Славе Веловски, 
5. Членот на Комисијата г-н Газменд Ајдини, 
6. Директорот на АЕК г-н Роберт Орданоски, 
7. Соработникот за правни работи во својство на записничар г-ѓа Бојана Стефановска; 

На состанокот беше предложен и усвоен следниот дневниот ред: 

1. Усвојување на записникот од шестнаесетиот состанок на Комисијата на АЕК оддржан 
на 23.12.2011 г. и усвојување на дневниот ред; 

Записникот и дневниот ред беа едногласно усвоени; 

 Пред отпочнување со расправа по точките на дневниот ред членот на комисијата г-дин Петар 
Есмеров побара од сега натака Комисијата да се придржува кон Законот за електронски 
комуникации, Статутот како и Деловникот за работа на Комисијата и дека на нејзините седници 
точно е утврдено кој може да присуствува па воедно побара Шефот на кабинетот на Директорот г-
дин Владимир Ристевски да ја напушти седницата.  
 

2. Одлука за усвојување на годишниот план за јавни набавки на АЕК за 2012г;  
Збор зема членот на комисијата г-дин Горан Велинов кој имаше забелешки околу ставката за 

набавка на интегриран информационен систем на АЕК и побара да се повика раководителот на 
службата да го дообјасни на членовите на комисијата. 

Директорот на АЕК г-н Роберт Орданоски ги информираше членовите дека во оваа постапка 
имало еднодневна работилница каде биле повикани сите фирми кои подигнале документација каде 
можеле да си ги изнесат своите забелешки кои ги имало во голем број и истите се земени во предвид. 
Воедно ги информираше членовите дека повикот за работилницата бил јавно објавен како сите 
заинтересирани можеле да учествуваат во истата. 

Раководителот на службата за информатика г-дин Александар Ацев најпрво објасни дека 
тендерот овој пат е изменет во оние делови кои сметале дека се причина за поништување првиот пат 
кога бил објавен. Имено најголемиот број на забелешки биле околу цената за набавка, и за модулот 
на БПМ системот.  

На прашање на Претседателот на Комисијата г-ѓа Гордана Клинчарова дали е направена 
споредба со други фирми каде овој систем веќе е имплементиран, Александар Ацев одговори дека 
како компарација се земени поголеми фирми во Македонија како ЕЛЕМ, МЕПСО, Царинската 
управа, но и кај нив се јавуваат одредени проблеми во имплементацијата. Во секој случај ќе треба да 
се намалат лиценците како би се намалила и цената на чинење на истиот.  



Членот на комисијата г-дин Горан Велинов истакна дека системот треба да биде едноставен 
поделен на внатрешен и надворешен за да функционира непрекорно. Исто предложи дека можеби 
поизводливо за спроведување ќе биде доколку се исфрли hardware-от од оваа набавка со цел 
намалување на вредноста. 

Членовите на комисијата дадоа и други забелешки околу планот за јавни набавки и тоа околу 
најновите измени на Законот за јавни набавки каде набавките до 5000 евра треба да се спроведат 
најдоцна до 30.06.2012г. а планот не е усогласен. Исто така се дискутираа набавките за сервисирање 
на возила каде цената е намалена од предходната година заради обновување на возниот ред како и за 
маркетинг испитувањето кое е предлог од секторот за анализа на пазар кој го спроведуваат секоја 
година за нивна интерна употреба. По ова Комисијата го усвои планот со горенаведените забелешки 
кои треба да се вметнат во планот па потоа да биде потпишан од страна на Директорот.  

  
3. Барање на согласност за спроведување на јавна набавка  за изработка на интегриран 

информационен систем на АЕК; 
За овој вид на набавка Членот на комисијата г-дин Горан Велинов продолжи со своите 

предлози за поуспешно спроведување на тендерот каде меѓу другото истакна дека треба да се 
направи health check за проверка на податоците од едно место како и да се предвиди дека старата 
опрема треба да се искористи за back-up.  

Прашањето на Претседателот на Комисијата г-ѓа Гордана Клинчарова беше како една 
Агенција за електронски комуникации до сега нема набавено ваков систем, на што Раководителот на 
службата за информатика г-дин Александар Ацев и укажа дека 2 години била спремана но бидејќи 
сеуште работиме во изнајмени простории реализацијата беше неизводлива.  

На прашање на членот на комисијата г-дин Петар Есмеров колкав е рокот за имплементација, 
Александар изјави дека е на една година, на што се надоврза Претседателот на Комисијата г-ѓа 
Гордана Клинчарова која предложи оддржувањето да биде на пример одреден процент од целата 
сума како би се спречило малверзирање од страна на понудувачите како и да има надворешни 
членови во комисијата за набавка како стручни лица кои би помогнале во успешното реализирање. 

Во секој случај Раководителот на службата за информатика г-дин Александар Ацев изјави 
дека со сите овие забелешки тендерската документација може да биде спремна и да се објави 
наредниот понеделник, по што Комисијата даде согласност за ваквиот вид на набавка. 

 
4. Барање на согласност за спроведување на јавна набавка на гориво за моторни возила; 

Откако беше објаснето дека станува збор за едногодишна набавка која е неопходна за работа 
на Контролно Мерните Центри на АЕК и која се спроведува секоја година, Комисијата даде 
согласност за истата. 

 
5. Барање на согласност за спроведување на јавна набавка на Услуги за резервација и 

испорака на авиобилети, организација на службени патувања, хотелски сместувања; 
Претседателот на Комисијата г-ѓа Гордана Клинчарова истакна дека било побарано мислење 

од Шефот на Кабинетот на Директорот за праксата во други институции и како е прифатен 
предлогот за одвојување на набавката за организирање на состаноци предложи Комисијата да даде 
согласност за ваквиот вид на набавка по што се изгласа за спроведување на истата. 

 
6. Барање на согласност за спроведување на јавна набавка со Преговарање без објавување 

на оглас за набавка на Одржување на постојниот софтвер за материјално и финансиско 
работење во Агенцијата за електронски комуникации за време траење од 12 (дванаесет) 
месеци; 
Претседателот на Комисијата г-ѓа Гордана Клинчарова им објасни на останатите членови 

дека станува збор за неопходна набавка која ќе се спроведе по пат на преговарање, по што се даде 
согласност за истата. 

 
7. Барање на согласност за спроведување на јавна набавка на услуги за превод; 

Бидејќи немаше никакви забелешки од членовите истите дадоа согласност за ваков вид на 
набавка. 

 



8. Барање на согласност за спроведување на јавна набавка на услуга за организирање на 
состаноци, работилници, јавни состаноци, регулаторни конференции  со изнајмување на 
аудиовизуелна опрема; 

Како предходно беше напоменето одвојувањето на оваа набавка од онаа за авиобилети за 
членовите на Комисијата беше прифатлива и дадоа согласност.  

 
9. Разно; 

 Под оваа точка беше разгледана проектната програма за изработка на проектна 
документација на идеен и изведбен проект за ентериерно уредување на новиот објект на  Агенцијата 
за електронски комуникации на која Претседателот на Комисијата г-ѓа Гордана Клинчарова имаше 
неколку забелешки меѓу кои побара да се направи измена во внатрешниот дел на дел од спратот каде 
се наоѓаат канцелариите предвидени за комисијата со која интервенција ќе се предвиди и 
канцеларија за состаноци на Комисијата. Предложи, просториите кои се планирани за чуварската 
служба која со новиот план за јавни набавки ќе биде надворешна да се искористат за оваа намена. 
Исто така може да се интервенира во делот на канцелариите предвидени за Заменик Директор и 
кабинетот имајќи во предвид дека според постојната систематизација не се предвидени толку места 
во кабинетот на Директорот. 
 На ова се надоврза членот на комисијата г-дин Петар Есмеров кој побара од службите 
надлежни за овој проект да се води сметка за евентуално повтарање на набавките и службите да се 
водат од предвидувањата во основниот проект. Согласно ова се побара од службите да извршат 
исправки во оваа проектна задача па така поправена ќе биде точка за разгледување на наредниот 
состанок на Комисијата на АЕК. 
 Претседателот на Комисијата г-ѓа Гордана Клинчарова ги информираше членовите дека е 
стигнат Заклучок од Собрание на Република МАкедонија со кој се усвоила Годишната програма за 
работа за 2012г. 
 Исто така се дискутираше за најновите измени на Законот за електронски комуникации кои 
откако ќе стапан на сила ќе предизвикаат потреба од измена на финансискиот план и негова 
реализација.  
 Претседателот на Комисијата г-ѓа Гордана Клинчарова ги задолжи службите на АЕК да се 
обратат до институциите кои добиле спонзорство од АЕК да поднесат извештај за начинот на 
реализирање на спонзорството. Исто така ги информираше членовите дека се стигнати нови барања 
за подржка на спортски клубови кои ќе мора да се разгледаат на некоја од наредните седници и да се 
одлучи по нив. 
 Беше дадена сугестија до Директорот на АЕК од страна на Комисијата околу набавката на 
мерната опрема со цел нејзино успешно спроведување, во комисијата за набавка да учествуваат 
надворешни членови како на пример професори од техничките факултети кои би помогнале и во 
изготвување на тендерската документација. 
 На крај откако беа исцрпени сите дискусии Претседателот на Комисијата г-ѓа Гордана 
Клинчарова побара од Директорот на АЕК да бидат доставени до Комисијата кварталните извештаи 
за работата на службите во АЕК, по што состанок заврши. 
 

Состанокот заврши во 20:30 часот. 

 

Гордана Клинчарова, Претседател 

Петар Есмеров, член 

Горан Велинов, член 

Славе Веловски, член 
 
Газменд Ајдини, член 



 

Наш број ____________ 

Скопје ______________ 


